Kopja Informali ta' Sentenza

MALTA

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tad-9 ta' Frar, 2006

Citazzjoni Numru. 59/2005

Catherine Galea f'isem u in rapprezentanza tas-
socjeta Sam Real Estate Services Limited

Versus

Joseph Saliba fismu proprju u fisem hutu Mary
Saliba u Doris Pirotta; Fr Victor Saliba; Jane Saliba,;
Elisabeth Micallef fisimha proprju u fisem Sister
Giovanna Saleeby (sive Saliba); Saviour Saliba;
Edwin Saliba; u Mark Darmanin Kissaun u Rebecca
Darmanin Kissaun; u b’dikriet tat-2 ta’ Dicembru 2005
peress li Jane Saliba mietet waqt li kienet miexja |-
kawza l-atti gew trasfuzi fil-persuni tar-Reverendu Dun
Victor Saliba u Salvina Agius

Din hija azzjoni pawliana. Is-socjeta attrici gieghda tfittex
li thassar, safejn jolgot l-interessi taghha, kuntratt li bih
uhud mill-konvenuti bighu lill-konvenuti |-ohra proprjeta li
b’konvenju maghmul qabel kienu wieghdu li jbighu lilha.
Din is-sentenza tallum hija dwar e¢c¢ezzjoni tal-konvenuti li

tghid illi I-konvenju ma bagax jorbot ghax ma tharisx dak
illi jrid I-art. 3(6) ta’ I-Att dwar it-Taxxa fug Dokumenti u
Trasferimenti gKap. 364h, u dwar talba tas-socjeta attrici
biex il-qorti tghid illi dik id-dispozizzjoni tal-ligi tikser il-
jeddijiet fondamentali taghha mharsa tant I-artt. 37 u 39(2)
tal-Kostituzzjoni ta’ Malta §“il-Kostituzzjoni’h, l-art. 6 tal-
Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet = Fondamentali  §“ il-
Konvenzjonih; u l-art. 1 ta’ |-Ewwel Protokoll tal-
Konvenzjoni g“I-Ewwel Protokoll™h.

|¢-¢itazzjoni tghid illi b’konvenju tal-20 ta’ Mejju 2003 il-
konvenuti kollha hlief Mark u Rebecca Darmanin Kissaun
g“il-konvenuti Saliba et’h intrabtu li jbighu lis-socjeta
attrici, li ntrabtet li tixtri minghandhom, id-dar bi gnien
maghha numru erbgha u sittin (64) u sitta u sittin (66), fi
Trig il-Kuncizzjoni, Hal Lija. ll-konvenuti, izda, b’gerq u
wara dahar [-attrici bighu sehem mhux maqsum tal-
proprjeta lill-konvenuti Mark u Rebecca Darmanin Kissaun
g“il-konvenuti Darmanin Kissaun”h b’kuntratt tal-15 ta’
Dicembru 2004 fl-atti tan-Nutar André Farrugia. II-
konvenuti Darminin Kissaun ukoll kienu jafu illi I-konvenuti
Saliba et kienu marbuta b’konvenju mas-socjeta attrici,
tant li ghamlulha offerta biex jixtru minghandha sehem
magsum mill-istess fond.

Ghalhekk is-socjeta attrici fethet din il-kawza u gieghda
titlob illi I-qorti:

1.  tghid illi I-kuntratt tal-15 ta’ Dicembru 2004 sar in
mala fide u b’gerq mill-konvenuti, bi hsara tal-jeddijiet
taghha;

2.  ghalhekk tghid illi dak il-kuntratt ma jiswiex, u tordna
t-thassir tieghu bis-sahha tas-sentenza; u

3.  jekk ikun mehtieg, tikkundanna lill-konvenuti sabiex
jersqu ghall-pubblikazzjoni ta’ l-att ta’ rexissjoni tal-
kuntratt, u ghal dan il-ghan tahtar nutar biex jippublika I-att
u kuraturi biex jidhru fisem min ma jersagx ghall-
pubblikazzjoni.

Qieghda titlob ukoll I-ispejjez tal-kawza.

[I-konvenuti Saliba et ressqu |-ec¢ezzjoni, fost ohrajn, illi I-
konvenju ma jorbotx ghax gatt ma gie registrat mal-
Kummissarju tat-Taxxi Interni kif irid l-art. 3(6) tal-Kap.
364:

3. (6) Minkejja d-disposizzjonijiet ta’ kull ligi ohra,
konvenju ta’ bejgh jew ta’ trasferiment ta’ kull proprjeta
immobbli jew ta’ kull dritt reali fugha, ma jkunx validu jekk
avviz tieghu ma jkunx inghata lill-Kummissarju fi zmien u
b’dak il-mod, u li jkun fih dawk il-partikolaritajiet, li jistghu
jigu stabbiliti. Dan l-avviz ghandu jinghata flimkien ma’
hlas ta’ taxxa provvizorja ekwivalenti ghal ghoxrin fil-mija
tal-hlas ta’ taxxa li jkollha tithallas skond I-artikoli 32 u 40.
[I-modalita ta’ I-avviz kienet stabbilita fir-reg. 10 tar-Regoli
dwar it-Taxxa fug Dokumenti u Trasferimenti, li |-partijiet
relevanti tieghu huma migjuba hawn taht:

10. (1) Ghall-fini ta’ I-artikolu 3(6) ta’ I-Att, il-persuna i
ged titrasferixxi u I-persuna |i qed tirCievi jew ir-
rapprezentant awtorizzat minnhom, ghandhom jaghtu
avviz tal-konvenju relattiv tal-bejgh jew tat-trasferiment ta’
proprieta immobbli jew ta’ xi dritt reali fugha, lill-
Kummissarju:

@) o

|zda konvenju ta’ bejgh jew ta’ trasferiment ta’ proprjeta
immobbli jew ta’ xi dritt reali fugha li sar fil-31 ta’
Dicembru, 2003 jew gabel, ikun validu meta I-avviz tieghu
jinghata jew minn min ikun sejjer jittrasferixxi jew minn min
ikun sejjer jirCievi jew ir-rapprezentant awtorizzat
minnhom.

(3) ll-Kkummissarju ma jacCettax il-hlas tat-taxxa
provvizorja relattiva qabel ma dak l-avviz ikun die
pprezentat.

(4) l-KKkummissarju ma ghandux jaccetta dak l-awviz
flimkien mal-hlas relattiv jekk ma jkunx gie pprezentat fl-
Uffic¢ju tal-Kummissarju (Dipartiment tal-Capital Transfer
Duty) fi zmien wiehed u ghoxrin gurnata wara dik meta jsir
il-konvenju tal-bejgh jew ta’ trasferiment ta’ proprjeta
immobbli jew ta’ xi dritt reali fugha.

(5) ll-Kummissarju ghandu jkun avzat b’dawk il-konvenii
kollha ta’ bejgh jew ta’ trasferiment ta’ proprjeta immobbli
jew ta’ xi dritt reali fugha li jkunu saru fil-31 ta’ Di¢embru,
2003 jew gabel, sal-31 ta’ Ottubru, 2004; avviz ta’ dawk
kollha maghmula fl-1 ta’ Jannar, 2004 jew wara, ghandu
jinghata b’dak il-mod imsemmi fis-subregolament (4)

Is-socjeta attrici ma hijiex gieghda tichad illi avviz tal-
konvenju kellu jinghata skond dan ir-regolament u illi fil-
fatt ma nghatax, izda gieghda tghid illi dik il-parti tar-
regolament illi trid illi jinghata avviz ukoll ta’ konvenju
maghmul qabel id-dhul fis-sehh tieghu, i.e. gabel I-1 ta’
Jannar 2004, ma tiswiex ghax tikser il-jeddijiet
fondamentali taghha ghall-harsien tal-proprjeta u ghal
smigh xieraq. Ghalhekk, brikors ta’ I-1 ta’ Gunju 2005"
talbet illi I-gorti tghid illi dak ir-regolament ma jiswiex
safejn jolgot il-jeddijiet li kisbet taht il-konvenju li dwaru
saret il-kawza ghax kellu l-effett li jhassar il-jeddijiet
miksuba taghha, bi ksur ta’ |-art. 37 tal-Kostituzzjoni u I-
art. 1 ta’ I-Ewwel Protokoll, u wkoll li j¢cahhadha mill-jedd
ghal smigh xieraq, imhares taht I-art. 39(2) tal-
Kostituzzjoni u l-art. 6 tal-Konvenzjoni.

ll-konvenuti Darmanin Kissaun wiegbu fis-17 ta’ Gunju
20057, u |-konvenuti Saliba et wiegbu fI-20 ta’ Gunju 2005.
Wara li kien notifikat b’kopja tar-rikors I-Avukat Generali
wkoll wiegeb fit-23 ta’ Gunju 2005°.

Wara li, fid-9 ta’ Dicembru 2005, semghet it-trattazzjonijiet
tal-partijiet, il-qorti idifferiet il-kawza ghallum ghas-
sentenza fuq ir-rikors tas-socjeta attrici ta’ I-1 ta’ Gunju
2005 u fuq ir-raba’ e¢cezzjoni tal-konvenuti Saliba et. Billi
l-ectezzjoni hija mibnija fuq l-art. 3(6) tal-Kap. 364 u fuq
ir-reg. 10 tar-Regoli dwar it-Taxxa fugq Dokumenti u
Trasferimenti, jixraq illi I-ewwel inqgisu t-talba tas-socjeta
attrici li tridbilli I-qorti tghid illi dawk id-dispozizzjonijiet ma
jiswewx.

Nibdew bl-ilment tas-socjeta attrici illi r-regolament, billi
jghid illi I-Kummissarju tat-Taxxi Interni ma ghandux
jactetta awviz ta’ konvenju li jinghata wara z-zZmien
stabbilit fl-istess regolament, jaghti lill-istess kummissarju
s-setgha illi jiddeciedi jekk I-avviz inghatax fil-waqgt bla ma
jaghti lill-parti interessata s-setgha |i taghmel is-
sottomissjonijiet taghha dwar dan.

Dan l-argument, fil-fehma tal-qorti, huwa fieragh ghall-
ahnar.

Id-decizjoni tal-Kummissarju tat-Taxxi Interni, taht ir-reg.
10(4), hija decizjoni amministrattiva, u, bhal kull att

! Foll. 38 et seq.
2 Foll. 43 et seqq.
$ Foll. 47 et seq.

amministrattiv iehor, tista’ tigi mistharrga mill-qorti fuq
talba tal-parti interessata taht l-art. 469A tal-Kodic¢i ta’
Organizzazzjoni u Pro¢edura Civili, u jekk il-gorti, wara i
tisma’ lill-partijiet, issib illi dik id-decizjoni kienet hazina,
tkun tista’ taghti rimedju xieraq.

Ghalhekk it-talba mibnija fug I-ilment ta’ ksur tal-jedd ghal
smigh xieraq hija michuda.

Nghaddu issa biex inqgisu I-ilment ta’ ksur tal-jedd ghall-
harsien tal-proprjeta.

Is-socjeta attrici tghid illi I-jedd li kisbet taht il-konvenju
huwa jedd patrimonjali li thassar jew indieb fix-xejn bis-
sahha ta’ ligi li ghaddiet wara li kien ga miksub.

Fil-fatt, izda, ir-regolamenti ma gabux fix-xejn il-jedd tas-
socjeta attrici izda ghamluh soggett ghall-harsien ta’
modalita, li kienet il-hlas ta’ taxxa provvizorja li tkun dags
ghoxrin fil-mija tal-hlas ta’ taxxa li jkollha tithallas fuq il-
kuntratt finali ta’ bejgh-u-xiri, u illi jinghata avviz tal-
konvenju lill-Kkummissarju tat-Taxxi Interni. Dan kellu jsir
sal-31 t'Ottubru 2004 ladarba I-konvenju sar gabel |-1 ta’
Jannar 2004, u seta’ jsir mill-attrici wehedha.

Li kieku I-modalita li kellha tithares kienet hekk oneruza illi
kienet effettivament impossibbli ghal min irid ihares il-jedd
tieghu, il-qorti kienet tasal biex tghid illi, fis-sewwa, dik il-
modalita gabet fix-xejn jedd miksub. Fil-kaz tallum, izda,
|-attrici kellha zmien ampju biex taghmel dak i kellha
taghmel u I-piz fiskali ma kienx wisq oneruz ghax kien biss
sehem mit-taxxa li kien ikollha tithallas xorta li kieku sar il-
kuntratt ta’ bejgh-u-xiri, ukoll minghajr id-dispozizzjoni ta’
l-art. 3(6) tal-Kap. 364. Fil-fatt |-attri¢i stqarret illi kienet
sejra thallas it-tavva provvizorja, u kien biss b’disgwid
bejnha u n-nutar illi dan ma sarx.

Billi ligi li taghmel it-tgawdija ta’ jedd miksub soggetta ghal
modalita li ma hijiex irragonevolment oneruza ma ggibx
dak il-jedd fix-xejn, il-gorti ssib illi ma kien hemm ebda
ksur tal-jedd tas-socjeta attrici ghall-harsien tal-beni
taghha. Ghalhekk tichad it-talba biex tghid illi I-art. 3(6)
tal-Kap. 364 u r-reg. 10 tar-Regoli dwar it-Taxxa fuq
Dokumenti u Trasferimenti ma jiswewx ghax jiksru
jeddijiet fondamentali tas-socjeta attrici.

Nistghu issa nghaddu biex inqisu I-e¢¢ezzjoni illi tghid illi I-
konvenju ma kienx jorbot ghax l-avviz lill-Kummissarju tat-
Taxxi Interni ma sarx Kif trid il-ligi.

[I-konvenju sar fI-20 ta’ Mejju 2003 u ghalhekk I-avviz kellu
jinghata sal-31 t'Ottubru 2004. Ma huwiex kontestat illi
sal-15 ta’ Dicembru 2004, meta sar il-kuntratt bejn il-
konvenuti, l-avviz kien ghadu ma nghatax. Ghalhekk,
skond [-art. 3(6) tal-Kap. 364 il-konvenju ma kienx jiswa
fil-15 ta’ Dicembru 2004, u ma kienx jorbot lill-konvenuti
Saliba et, li dakinhar kienu hielsa li jbighu I-istess
proprjeta lil haddiehor, Kkif fil-fatt ghamlu.

Langas ma hu relevanti l-argument tas-socjeta attrici illi I-
hlas ma sarx minhabba disgwid bejnha u n-nutar. L-izjed
li dan jista’ jaghtiha huwa rimedju kontra n-nutar jekk id-
disgwid kien bi htija tieghu, u, jekk kien bi htija ta’ |-attri¢i,
imputet sibi.

L-e¢cezzjoni ghandha ghalhekk tintlaga’. Dan igib mieghu
illi t-talbiet tas-socjeta attrici — mibnija fuq il-premessa illi
meta sar il-kuntratt bejn il-konvenuti fil-15 ta’ Di¢embru
2004 kien hemm konveniju li jorbot lill-konvenuti Saliba et
— ma jistghux jintlagghu.

[l-qorti ghalhekk, wara li tichad it-talba maghmula mis-
socjeta attrici bir-rikors ta’ I-1 ta’ Gunju 2005, u tilga’ r-
raba’ e¢cezzjoni tal-konvenuti Saliba et, tichad it-talbiet
maghmula fi¢-Citazzjoni u hekk taqta’ I-kawza. L-ispejjez
gudizzjarji ghandha thallashom is-socjeta attrici.

< Sentenza Finali >

